КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республика мутасын уна патераа керкаяслысь,
кутшӧмъясӧс стрӧитігӧн стрӧитысьыс торкис пайӧн стрӧитӧмын участвуйтысьяслысь инӧдъяссӧ да оланпас серти интересъяссӧ,
реестр лӧсьӧдан, нуӧдан пӧрадок да сылысь форма урчитӧм йылысь”
Коми Республикаса Веськӧдлан котырлӧн 2013 во ода-кора тӧлысь
7 лунся 142 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Коми Республика мутасын уна патераа керкаяслысь, кутшӧмъясӧс стрӧитігӧн стрӧитысьыс торкис пайӧн стрӧитӧмын участвуйтысьяслысь инӧдъяссӧ да оланпас серти интересъяссӧ, реестр лӧсьӧдан, нуӧдан пӧрадок да сылысь форма урчитӧм йылысь” Коми Республикаса Веськӧдлан котырлӧн 2013 во ода-кора тӧлысь 7 лунся        142 №-а шуӧмӧ содтӧд серти вежсьӧмъяс.
2. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь 




      Л. Максимова
Сыктывкар
2019 вося урасьӧм тӧлысь 15 лун
75 № 
Коми Республикаса Веськӧдлан котырлӧн
2019 во урасьӧм тӧлысь 15 лунся 75 №-а шуӧм дорӧ
СОДТӦД
“Коми Республика мутасын уна патераа керкаяслысь, кутшӧмъясӧс стрӧитігӧн стрӧитысьыс торкис пайӧн стрӧитӧмын участвуйтысьяслысь инӧдъяссӧ да оланпас серти интересъяссӧ, реестр лӧсьӧдан, нуӧдан пӧрадок да сылысь форма урчитӧм йылысь” Коми Республикаса Веськӧдлан котырлӧн 2013 во ода-кора тӧлысь 7 лунся 142 №-а шуӧмӧ пыртӧм
ВЕЖСЬӦМЪЯС
“Коми Республика мутасын уна патераа керкаяслысь, кутшӧмъясӧс стрӧитігӧн стрӧитысьыс торкис пайӧн стрӧитӧмын участвуйтысьяслысь инӧдъяссӧ да оланпас серти интересъяссӧ, реестр лӧсьӧдан, нуӧдан пӧрадок да сылысь форма урчитӧм йылысь” Коми Республикаса Веськӧдлан котырлӧн 2013 во ода-кора тӧлысь 7 лунся 142 №-а шуӧмын:
1. Водзкывсӧ гижны тадзи:
“Россия Федерацияса гражданалы – Коми Республика мутасын уна патераа керкаяс пайӧн стрӧитӧмын участвуйтысьяслы канмусянь отсӧг сетан мераяс да налысь инӧдъяс да оланпас серти интересъяс дорйӧмын содтӧд гарантияяс йылысь” Коми Республикаса Оланпаслысь 3 статьяса      1 юкӧн збыльмӧдӧм могысь Коми Республикаса Веськӧдлан котыр шуис:”.
2. Коми Республика мутасын уна патераа керкаяслысь, кутшӧмъясӧс стрӧитігӧн стрӧитысьыс торкис пайӧн стрӧитӧмын участвуйтысьяслысь инӧдъяссӧ да оланпас серти интересъяссӧ, реестр лӧсьӧдан, нуӧдан пӧрадокын да сылӧн формаын (шуӧм дорӧ содтӧд):
1) 2 пунктса мӧд абзацын “(водзӧ – стрӧитысь)” кывъяс вежны “(водзӧ лӧсялӧмӧн – стрӧитысь, 214-ФЗ №-а Федеральнӧй оланпас)” кывъясӧн, “либӧ торкалӧны пайӧн стрӧитӧмын участвуйтӧм йылысь оланпастэчаслысь корӧмъяссӧ” кывъяс киритны;
2) 4 пунктын “контроль да дӧзьӧр” кывъяс вежны “дінмуын канму контроль (дӧзьӧр)” кывъясӧн;
3) 5 пункт гижны тадзи:
“5. Мытшӧда объектъяслӧн реестрӧ уна патераа керка пыртӧм вылӧ подулӧн лоӧ сійӧ, мый ӧтпырйӧ эмӧсь татшӧм лоӧмторъяс:
1) стрӧитысь эз збыльмӧд олан жыр пайӧн стрӧитӧмын участвуйтан сёрнитчӧм серти кӧсйысьӧмъяссӧ, кутшӧмӧс кырымалӧма 214-ФЗ №-а Федеральнӧй оланпас серти, татшӧм сёрнитчӧмын урчитӧм кадпассянь        6 тӧлысьысь дырджык чӧжӧн сэк, кор сьӧрсьӧн-бӧрсьӧн мунысь кык отчётнӧй период чӧжӧн стрӧитан объектсӧ эштӧдтӧм стрӧитӧмӧ вложениеясыс эз содны либӧ стрӧитысь серти нуӧдӧны процедураяс пиысь ӧтиӧс, кутшӧмъясӧн вӧдитчӧны стрӧитысьлӧн банкротство йылысь делӧын, татшӧм стрӧитан объектъяс кындзи:
а) уджӧ пыртӧм уна патераа керкаяс;
б) стрӧитӧмӧн эштӧдтӧм уна патераа керка, кутшӧмӧс стрӧитӧма (стрӧитӧны) сэк, кор му участок вылӧ, кӧні кыпӧдӧма (кыпӧдӧны) татшӧм объектсӧ, инӧд урчитысь документъясыс абуӧсь;
в) стрӧитӧмӧн эштӧдтӧм уна патераа керка, кутшӧмӧс лӧсьӧдӧма (лӧсьӧдӧны) му участок вылын сэк, кор му участок вылӧ стрӧитысьлысь киын кутан инӧдсӧ канмусянь абу пасйӧма, либӧ татшӧм му участок кӧртымалан сёрнитчӧмыс, субаренда сёрнитчӧмыс, либӧ му участокӧн мынтысьтӧг вӧдитчан сёрнитчӧмыс абу, кутшӧмъясӧс урчитӧма 214-ФЗ №-а Федеральнӧй оланпасӧн;
г) стрӧитӧмӧн эштӧдтӧм уна патераа керка, кутшӧмӧс лӧсьӧдӧма (лӧсьӧдӧны) му участок вылын, мыйӧн позьӧ вӧдитчыны сідзи, мый сы вылын тайӧ керкасӧ стрӧитны оз позь;
2) уна патераа керка стрӧитӧм могысь стрӧитысь кыскис гражданалысь – пайӧн стрӧитӧмын участвуйтысьяслысь сьӧмсӧ пайӧн стрӧитӧмын участвуйтан сёрнитчӧмъяс подув вылын, кутшӧмъясӧс кырымалӧма 214-ФЗ №-а Федеральнӧй оланпас серти;
3) абу мортыс, коді лоӧ уна патераа керка стрӧитӧм серти стрӧитысьлысь инӧдъяс да кывкутана могъяс серти инӧд босьтысьӧн, кодӧс позьӧ корны збыльмӧдны пайӧн стрӧитӧмын участвуйтан сёрнитчӧм серти стрӧитысьлысь кӧсйысьӧмъяссӧ;
4) пайӧн стрӧитӧмын участвуйтан сёрнитчӧмъяс серти стрӧитысьлысь кӧсйысьӧмъяссӧ абу могмӧдӧма банклӧн поручительствоӧн либӧ сёрнитчӧм серти пайӧн стрӧитӧмын участвуйтысьлы олан жыр сетӧм серти кӧсйысьӧмъяссӧ збыльмӧдтӧмысь либӧ абу колана ногӧн збыльмӧдӧмысь стрӧитысьлысь гражданскӧй кывкутӧмсӧ страхуйтӧмӧн пӧрадокын, кутшӧмӧс урчитӧма 214-ФЗ №-а Федеральнӧй оланпасӧн, либӧ пайӧн стрӧитӧмын участвуйтан сёрнитчӧм серти мынтӧмсӧ, кутшӧмӧс могмӧдӧма банклӧн поручительствоӧн либӧ стрӧитысьлысь гражданскӧй кывкутӧмсӧ страхуйтӧмӧн, оз вермыны збыльмӧдны процедураяс пиысь ӧтиӧс нуӧдӧм вӧсна, кутшӧмъясӧн вӧдитчӧны лӧсялана кредитнӧй либӧ страхӧвӧй организациялӧн банкротство да (либӧ) сійӧс бырӧдӧм йылысь делӧын.”;
4) 7 пункт гижны тадзи:
“7. Уна патераа керка мытшӧда объектъяслӧн реестрысь киритӧм вылӧ подувъясӧн лоӧны:
1) тайӧ Пӧрадоклӧн 8 пунктын индӧм гижӧда шыӧдчӧм сетан кадпас вылӧ пайӧн стрӧитӧмын участвуйтысьяс водзын кӧсйысьӧмъяссӧ стрӧитысьӧн збыльмӧдӧм;
2) пайӧн стрӧитӧмын участвуйтысьяслысь корӧмъяссӧ мӧд ногӧн могмӧдӧм, мый эскӧдӧ налысь торкӧм инӧдъяссӧ да оланпас серти интересъяссӧ бӧр лӧсьӧдӧм йылысь.”;
5) 8 пунктса “б” пунктулын “контроль да дӧзьӧр” кывъяс вежны “дінмуын канму контроль (дӧзьӧр)” кывъясӧн;
6) 9 пунктын “8 пунктса “а” пунктын” кывъяс вежны “8 пунктса “а” пунктулын” кывъясӧн;
7) 10 пункт гижны тадзи:
“10. Уполномочитӧм орган пасйӧ шыӧдчӧмсӧ пӧрадокын да кадколастъясын, кутшӧмъясӧс урчитӧма делопроизводство серти инструкцияӧн, кутшӧмӧс вынсьӧдӧма уполномочитӧм органӧн.”. 
